
Brukarrettleiing til studentar for utfylling av Online Learning Agreement (OLA)  
 
Studentar logger inn på startsida for Online Learning Agreement: http://learning-agreement.eu. NB! Bruk 
Chrome, Firefox eller Edge, og ikkje Internet Explorer.  
 
Du loggar inn med Feide ved å trykkja på knappen «Log in with MyAcademicID». 
 
Merk at ikkje alle universitet er knytt til det digitale Erasmus+ systemet enda. Dei fleste universitet skal kopla seg på i 
løpet av 2023. Dersom skulen din ikkje er kopla på, vil du få denne åtvaringa når du prøver å oppretta ein OLA:  

 

 
 

I slike høve kan du bruka ein Word-versjon av Learning Agreement. Den finn du i Canvas-gruppa du er/vert lagt til i.  
 
Generell informasjon  
Det er ikkje obligatorisk å fylla ut alle felt, berre dei som er markert med ei raud stjerne. Du kan bruka Æ, Ø og Å i 
utfyllinga.  
 
Godkjenningsprosessen av ein OLA 
Når du har fylt ut og signert din OLA, vil den automatisk vera sendt til «Sending responsible person» ved NHH, dvs. 
Erasmus+ koordinatoren. Så snart «Sending responsible person» ved NHH har signert, vil OLA automatisk vera sendt 
vidare til «Receiving responsible person» ved vertsuniversitetet for signering.  
 
Når alle parter har signert din OLA, får me ein automatisk melding om at dokumentet er ferdig signert. Du kan sjølv 
også sjekka status og lasta ned din OLA som PDF. Me ber deg lasta opp ein PDF-versjon av ferdig signert OLA i 
Canvas-gruppa. 
 
Korleis oppretta ein OLA  
For å oppretta ein ny OLA, må du klikka på «Create New». Prosessen består av seks steg og ser slik ut:  
 

 
 
Hugs å legga inn rett akademisk år!  
 
Steg 1: Student  
Fyrst må du fylla ut personleg informasjon: namn, etternamn, NHH-e-post, fødselsdato, kjønn og 
nasjonalitet.  
 

• «Field of Education» er 0410 Business and Administration, not further defined.  

• «Study Cycle» er enten Bachelor or equivalent first cycle eller Master or equivalent second cycle. 
 
 

http://learning-agreement.eu/


 

 
 
 
Steg 2: Sending  
Du vel land fyrst og deretter namn på «Sending Institution» (NHH). Erasmus+ koden til NHH (N BERGEN02) vert 
fylt inn automatisk, det same vert adresse. «Faculty/Department» er Business Administration and Economics.  
 

 
 
Du må sjølv legga inn «Sending responsbile person», som er Erasmus+ koordinator ved NHH:  

• «Name»: Marion Fløysvik  

• «Position»: Erasmus+ Coordinator  

• «Email»: int.stud@nhh.no  

• «Phone number»: +47 55 95 92 00  

mailto:int.stud@nhh.no


Du treng ikkje å fylla inn «Sending Administrative Contact Person». 
 

 
 

Steg 3: Receiving  
Legg til land og universitet du skal reisa på utveksling til. Erasmus+ koden og adressa vert oppdatert automatisk.  
 

 
 
Du må òg legga inn «Receiving Responsible Person», han/ho som skal signera din OLA på vegne av vertsuniversitetet. 
Viss du ikkje veit kven dette er, tilrår me deg å kontakta vertsuniversitetet direkte.  
 
 



 
 

Steg 4: Proposed Mobility Programme  
Legg inn dag, månad og år for utreise og heimreise. Dersom du ikkje veit nøyaktig dato for dette, kan du sjekka 
nettsida til vertsuniversitetet for dei offisielle semesterdatoane og bruka desse.  
 
Table A: Study Programme at the Receiving Institution  
 
Her skal du skriva kva emne du planlegg å ta på utveksling: 

• «Component Title»: legg inn emnenamn 

• «Component Code»: legg inn emnekode 

• «Number of ECTS Credits»: legg inn talet på studiepoeng   

• Vel kva semester du skal ta emnet  
 
Du må trykkja på «Add Component to Table A» for å legga til fleire emne. Du må legga inn emne på til saman 
minimum 30 ECTS (1 ECTS = 1 studiepoeng).  



 
 

 
Du må fylla inn det språket du skal ha hovuddelen av undervisninga på,  og det språknivået du reknar med å ha når 
utvekslingssemesteret byrjar. Bruk Erasmus+ språktesten for å vurdera språknivået ditt.  
 
Du må også legga til lenkje til vertsuniversitetets kurskatalog. 
 
 

 



 
Table B: Recognition at Sending Institution  
 
Her legg du inn emne som utvekslingssemesteret skal vera godkjent som ved NHH. Du treng berre skriva Electives 
eller Mobility Window i «Component Title at the Sending Institution» og «Component Code» og 30 i «Number of 
ECTS credits». Du treng ikkje skriva konkrete emnenamn ved NHH.  
 
 

 
 

 
 
I Table C kan du legga til eventuelle virtuelle emne du ynskjer å ta på utveksling. 
 
Steg 5: Commitment  
Når alt er fylt ut, skal Learning Agreement signerast og den vil då automatisk vera sendt til «Sending 
Responsible Person». Du signerer med mus eller touchscreen.  
 
Når du har signert og sendt din OLA vidare, har du ikkje lenger moglegheit til å gjera endringar i dokumentet. 
Du kan lasta den ned som PDF. Du vil få melding når dokumentet er godkjent av NHH og sendt vidare til 
vertsuniversitetet. Til slutt vil du også få beskjed når vertsuniversitetet har godkjent det.  
 



 
 

Endringar i Online Learning Agreement 
Viss du ønsker å gjera endringar i emneval etter at alle parter har signert, er det mogleg. Då vel du «Apply Changes» i 
menyen til høgre etter innlogging. Nå kan du endre «Sending Responsible Person»/ «Receiving Responsible Person» 
dersom du har behov for det, og legga inn nye fag/emne. Til slutt må OLA signerast av deg sjølv og den vert sendt i 
same rekkefylgje til signering.  
 

 


